
PrAtahsmaranam

ప్రాతఃస్మరణమ్

అథ ప్రాతఃస్మరణం  -

ఓం శ్రీ గం నమః ।
ప్రా ॒తరగ్నిం ప్రా ॒తరిన్ద్రం  హవామహే ప్రా ॒తర్మిత్రావరు ణా ప్రా ॒తరశ్వినా ।
ప్రా ॒తర్భగం పూ ॒షణం బ్రహ్మ ణ॒స్పతిం ప్రా ॒తః సోమమ॒ుత ర॒ుద్రం  హు ॑వేమ ॥ఋగ్వేద
౭.౦౪౧.౦౧
ప్రాతరగ్నిం  ప్రాతరిన్ద్రం   హవామహే ప్రాతర్మిత్రావరుణా   ప్రాతరశ్వినా  ।
ప్రాతర్భగం  పూషణం బ్రహ్మణస్పతిం  ప్రాతః  సోమముత రుద్రం  హువేమ ॥ ౧॥
ప్రాతఃస్మరామి  భవభీతిమహార్తిశాన్త్యై

నారాయణం గరుడవాహనమబ్జనాభమ్  ।
గ్రాహాభిభూత -వర-వారణ-ముక్తిహేతుం

చక్రాయుధం  తరుణ-వారిజ-పత్రనేత్రమ్   ॥౨॥
ప్రాతః  స్మరామి గణనాథమనాథబన్ధుం

సిన్దూరపూర్ణ  -పరిశోభిత-గణ్డయుగ్మమ్  ।
ఉద్దణ్డ  -విఘ్న-పరిఖణ్డనచణ్డదణ్డ   -

మాఖణ్డలాది -సురనాయక-వృన్దవన్ద్యమ్   ॥ ౩॥
ప్రాతః  స్మరామి ఖలు తత్సవితుర్వరేణ్యం

రూపం హి మణ్డలమృచోఽథ  తనుర్యజూంషి ।
సామాని యస్య కిరణాః ప్రభవాదిహేతుం

బ్రహ్మా  హరాత్మకమలక్ష్యమచిన్త్యరూపమ్ ॥ ౪॥
ప్రాతః  స్మరామి భవభీతిహరం సురేశం

గఙ్గాధరం  వృషభవాహనమమ్బికేశమ్ ।
ఖట్వాఙ్గ -శూల-వరదాభయ-హస్తమీశం

సంసారరోగహరమౌషధమద్వితీయమ్ ॥ ౫॥
ప్రాతః  స్మరామి శరదిన్దుకరోజ్జ్వలాభాం 

ప్రాతఃస్మరణమ్

సద్రత్నవన్మకరకుణ్డలహారశోభామ్   ।
దివ్యాయుధార్జితసునీలసహస్రహస్తాం 

రక్తోత్పలాభచరణాం భవతీం పరేశామ్ ॥౬॥
త్రైలోక్య -చైతన్య -మయాదిదేవ !

శ్రీనాథ  ! విష్ణో ! భవదాజ్ఞయైవ   ।
ప్రాతః  సముత్త్థాయ  తవ ప్రియార్థం 

సంసారయాత్రామనువర్తయిష్యే  ॥ ౭॥
జానామి ధర్మం న చ మే ప్రవృత్తి 

ర్జానామ్యధర్మం  న చ మే నివృత్తిః ।
త్వయా హృషీకేశ !హృది స్థితేన

యథా నియుక్తోఽస్మి తథా కరోమి ॥౮॥
సుప్తః ప్రబోధితో  విష్ణో హృషీకేశేన యత్త్వయా ।
యద్యత్కారయసే కర్మ తత్కరోమి తవాజ్ఞయా  ॥౯॥
అజ్ఞానతిమిరాన్ధస్య   జ్ఞానాఞ్జన  -శలాకయా ।
చక్షురున్మీలితం యేన తస్మై  శ్రీగురవే  నమః ॥ ౧౦॥
బ్రహ్మా  మురారిస్త్రిపురాన్తకారీ

భానుః శశీ భూమిసుతో బుధశ్చ ।
గురుశ్చ శుక్రః  శనిరాహుకేతవః

కుర్వన్తు సర్వే మమ సుప్రభాతమ్  ॥ ౧౧॥
వైన్యం  పృథు హైహయమర్జునఞ్చ 

శాకున్తలేయం భరతం నలఞ్చ ।
రామఞ్చయో వై స్మరతి ప్రభాతే

తస్యార్థలాభో  విజయశ్చ హస్తే ॥ ౧౨॥
శఙ్కరం శఙ్కరాచార్యం కేశవం బాదరాయణమ్ ।
సూత్రభాష్యకృతౌ  వన్దే భగవన్తౌ పునః పునః ॥ ౧౩॥
మాతృపితృసహస్రాణి  పుత్రదారశతాని  చ ।
సంసారేష్వనుభూతానియానియాస్యన్తి చాపరే ॥ ౧౪॥
హర్షస్థానసహస్రాణి    భయస్థానశతాని  చ ।
దివసే దివసే మూఢమావిశన్తి న పణ్డితమ్  ॥ ౧౫॥

ఊర్ధ్వబాహుర్విరౌమ్యేష  న చ కశ్చిచ్ఛృణోతి మే ।
ధర్మాదర్థశ్చ  కామశ్చ స కిమర్థం  న సేవ్యతే ॥ ౧౬॥
న జాతు కామాన్న భయాన్న లోభా

ద్ధర్మం  త్యజేజ్జీవితస్యాపి  హేతోః ।
ధర్మో నిత్యః సుఖదుఃఖే త్వనిత్యే

జీవో నిత్యో హేతురస్య త్వనిత్యః ॥ ౧౭॥
ఇమాం భారతసావిత్రీం  ప్రాతరుత్థాయ   యః పఠేత్ ।
స భారతఫలం ప్రాప్య  పరం బ్రహ్మాధిగచ్ఛతి  ॥ ౧౮॥
కార్తవీర్యార్జునో  నామ రాజా బాహుసహస్రవాన్  ।
యోఽస్య సఙ్కీర్తయేన్నామ కల్య ఉత్థాయ  మానవః ॥ ౧౯॥
న తస్య విత్తనాశః స్యాన్నష్టఞ్చ  లభతే పునః ॥
ఇత్యాదిపౌరాణమన్త్రాన్  పఠిత్వా
ఓం సముద్రవసనే  దేవి పర్వతస్తనమణ్డితే  ।
విష్ణుపత్ని  నమస్తుభ్యం పాదస్పర్శం క్షమస్వ మే ॥ (మ.పా. )

ఇతి ప్రార్థ్యోత్త్థాయ    హస్తేన స్పృష్ట్వా  శ్వాసానుసారేణ
చ భూమౌ పాదం దత్త్వా గవాదిమఙ్గలాని  పశ్యేత్ ।
శ్రోత్రియం   సుభగాం గాఞ్చ అగ్నిమగ్నిచితం తథా ।
ప్రాతరుత్త్థాయ   యః పశ్యేదాపద్భ్యః స ప్రముచ్యతే  ॥ (నా. దే. )॥

